
				এই পাতাটির মুদ্রণ সংশোধন করা প্রয়োজন। 
ᏔᏕ8 १ांझ९थंश
মাইনেয়। তুমি যেখানে যাও, যেখানে থাক, শ্যামদাসীকে চিঠি দিয়ে জানিও, আর আমাদেরও যদি কিছু বলবার থাকে ত শ্যামদাসী তোমাকে জানাবে।
“দেখ, আমার বিশ্বাস কলেজ ছেড়ে, সংসারে ঢুকেই তােমার জীবনে । কোন একটা ট্রাজেডি ঘটেছিল, আর সেই থেকে তোমার জীবনযাত্রার মোড় ফিরে গেছে। তুমি যে জীবনটাকে প্রহসন রূপে দেখতে ও দেখাতে চাও, সে হচ্ছে ঐ ট্রাজেডির বাহ আবরণ মাত্র।
“আজি তবে এস। শ্যামদাসী পরে তোমার সঙ্গে দেখা করবে।” আমি বাসায় ফিরে আসবার কিছুক্ষণ পরে শ্যামদাসী এসে যথেষ্ট টাকা দিয়ে বললে-“বিদেশে কখনও যদি কোন বিপদে পড় আমাকে জানিও, ঠাকুরাণী তোমাকে সকল বিপদ থেকে রক্ষা করবে। তুমি চলে গেলে এ পুৱী নিরানন্দপুরী হবে।”
তারপর থেকেই তীর্থভ্ৰমণ করছি, অর্থাৎ নানা দেশে ঘুরে বেড়াচ্ছি। পরশু শ্যামদাসীর একখানি চিঠি পেয়ে কাল কলকাতায় এসেছি। এদিকে শ্যামদাসীও আজ উপস্থিত হয়েছেন। আজ রাত্তিরের ট্রেনেই নাকি মকদমপুর রওনা হতে হবে। আমার সেখানে পদবৃদ্ধি হয়েছে, সে বাড়ীতে আমি এখন শিক্ষক নিযুক্ত হয়েছি। ঠাকুরাণীকে শেখাতে হবে ইংরেজী, সখীরাণীকে সঙ্গীত ও মীনারাণীকে অঙ্ক । ঠাকুরাণী এখন আয়ব্যয়ের হিসাব তার কাছে বুঝিয়ে দিতে চান, সেইজন্যই তার তেরিজখারিজ শেখা দরকার। দেখেছেন, একবার কোয়ালিফিকেশনের কথা বলে কি মুস্কিলেই পড়েছি। তাই আপনাকে জিজ্ঞেস করছিলুম যে, দেশের কাজ করতে গেলে কি কোয়ালিফিকেশনের প্রয়োজন ? —তোমার বিপদটা কি ঘটল, তা ত বুঝতে পারছিনে। —একটি বালবিধবা আর একটি বৃদ্ধস্য তরুণী ভাৰ্য, আর একটি স্বাধীনভতৃকা, এই তিনজনের ত্রিসীমানায় ঘেঁষলে কি বিপদের সম্ভাবনা নেই ? সখীরাণী ত আগেই বলেছে যে, আমার বুকের পাটা নেই। আমি ত আর শেলী নই যে, এ অবস্থায় এপিসাইকিডিয়ন লিখে পরে ক্রিরাণী সঙ্গমে ডুবে মরব!

